
陳煒、譚凱琪、翟威廉、李家鼎、盧宛茵、施焯日
與林秀怡等，昨日到電視城出席時裝懸疑劇《非

份之罪》（暫名）記者會，煒哥於其中一個單元《一
億殺機》中飾演智障護理員，為了錢照顧只得8歲智
商的老公徐榮，以及患有輕度弱智的兒子施焯日，她
表示今次角色好考演技：「我之前做過奸角，但人性
反差冇今次咁大，為咗1億元，去到人不為己天誅地

滅嘅地步，會有人死，但我冇殺人。」她透露
與劇中奶奶盧宛茵有動作戲：「同盧宛茵有
爭執打戲，真係唔知點打，好心痛，好驚整
親佢！」至於飾演老爺的李家鼎亦跟煒哥

有動作場面，她笑言：「鼎爺好
Man，負責保護佢。」煒哥

於 劇 中 有 婆 媳 糾
紛，現實中卻完全
相反，她說：「婆
媳關係非常好，所以
好大考驗。」
施焯日首次飾演
輕度弱智角色，

非常緊

張，他說：「情緒上
有好大起伏，唔開心唔會自殘但會跑步，加上同
劇有好多前輩，所以好緊張。」煒哥表示為了令
施焯日演得神似，已相約對方一齊做聖誕聯歡
活動義工，探訪智障小朋友，從中了解他
們。

譚凱琪教女兒節儉

譚凱琪在另一單元《骯髒的子彈》演
拜金闊太，盡情豪使劇中老公翟威廉的
錢，她形容感覺好爽，並劇透與翟威廉在
酒店總統套房Staycation時發生意外，改
變了她的人生。譚凱琪自言現實中是慳妹，
覺得應使得使，小時候見到喜歡的東西都會
考慮幾日才買。她笑言經常教女兒節儉，會用
儲貼紙方式作獎勵：「當儲滿一定數目嘅貼紙，
囡囡就可以揀想去嘅地方，不過佢揀咗去圖書
館，哈哈。」她指女兒現時讀K1，最愛模
仿大人的言行舉止，故覺得身教很重
要。問到會否再生小朋友？她
稱順其自然。

現實中婆媳融洽 演惡毒新抱有難度

陳煒謀奪1億元
同盧宛茵開拖

「美魔女」陳煒於新劇飾演惡毒新抱，為了1億元出賣人格，
更與劇中奶奶盧宛茵大打出手。她笑言現實中完全相反，與奶奶感
情要好，未試過發生婆媳糾紛，故今次演出非常考演技！

彭于晏（Eddie）於電影《潛行》飾
演網絡毒品調查科警司，除了跟影帝劉
德華、林家棟與任達華有多場對手戲，
亦有多場動作場面，Eddie毫不錫身，在
酒窖拍攝打鬥戲時倒在一大堆玻璃碎片
之中，不慎被割傷手部，不過他忍痛表
示只是小小受傷，處理傷口後又投入拍
攝。拍攝當日正是Eddie的41歲生日，

獲劉德華和林家棟送上驚喜，捧着蛋糕
為他慶祝，林家棟更做出趣怪表情餵
Eddie食蛋糕，逗得壽星仔非常開心。

張敬軒昨晚到圓方出席品牌專門店開幕活
動，提到早前他到旺角及銅鑼灣派宣傳單張，為
叱咤「我最喜愛的男歌手」拉票，軒仔笑言以往
在街上不會經常接傳單，但試過派傳單被拒絕
後，知道「食檸檬」的滋味不好受，故以後都會
接傳單。對於尹光是大熱之一，問軒仔可有信心
奪男歌手獎？他說：「以前我會答冇信心，但今
年會答有信心，因為自己都係咁樣教新人，而且
我啲粉絲唔弱，都有包車，令我感受到粉絲嘅支
持，好開心。」

彭于晏拍戲受傷
獲林家棟慶生補償

落區派傳單拉票
軒仔慘食檸檬

■右起：林秀怡與陳煒非常尊
敬前輩李家鼎和盧宛茵。

■陳煒預告偕施焯日於聖誕
做義工，非常有意義。

■譚凱琪與翟威廉
飾演有錢夫妻。

■林家棟（右）餵彭于晏食蛋糕。

■鄭融想同靚仔拍激情戲，關
智斌搞笑自認是最佳人選。

關智斌（Kenny）月初發生家居
意外，導致面和手二級燒傷，昨日
他首度公開露面，聯同鄭融與林耀
聲等出席ViuTV原創劇《法與情》
記者會。Kenny臉部回復皮光肉
滑，不見傷痕，獲一眾演員
讚靚仔。他重提受傷經過時
仍猶有餘悸：「今次因為
氣體爐漏氣引致，算好好
彩，冇傷到眼，可以話係
眼睫毛救番一命，不過就
燒傷咗好多，眉毛都未完
全好番晒。依家過咗最痛
苦嘅階段，事關受傷後冇
得休息，工作又要化妝，
皮膚甩同未甩之間落妝真係
好痛。」他坦言對火有陰
影，會將全屋的氣體爐換成電
爐。
Kenny 透露於新劇有激情

戲，從未拍過激情戲的鄭融笑言
自己「激」得起，不介意拍愛情
動作戲，但希望拍檔有高顏值，
Kenny即笑言：「你係咪話我呢
個靚仔呢？我喺你隔籬點都要威
脅你，你唔係否認呀？」

